JAVNI POZIV ZA PRIJAVU NA 

53. Teatarski festival BiH FEDRA Bugojno 2025.  
- najstariji teatarski festival u Bosni i Hercegovini –
1959 - 2025

Prijavite predstavu na NAJSTARIJI teatarski festival u Bosni i Hercegovini,

53. Festival FEDRA će se održati od 13.07. do 20.07.2025.

Organizator festivala je JU Kulturno sportski centar Bugojno.
Pravo prijavljivanja i sudjelovanja na festivalu imaju sve formalne i neformalne neprofesionalne teatarske grupe iz Bosne i Hercegovine.

U glumačkom ansamblu mogu nastupati i diplomirani glumci s tim što u ansamblu mora biti više od 50 % glumaca amatera.
Studenti odsjeka glume s treće i četvrte godine se ne mogu tretirati kao glumci amateri.

Na festivalu učestvuje osam predstava iz Bosne i Hercegovine u zvaničnom takmičarskom programu. 
Šest predstava bira selektor Festivala.

Selektor 53. Teatarskog festivala BiH FEDRA je Vahid Duraković.

Sedma predstava je po Pravilniku festivala predstava partnera festivala, Teatra FEDRA Bugojno. 
Osma predstava u takmičarskom programu je pobjednička predstava s Festivala srednjoškolskog dramskog stvaralaštva Konjic iz tekuće godine. 

Predstave se izvode u Pozorišnoj dvorani ili Maloj sali (kamerna scena) JU Kulturno sportski centar Bugojno. 

Program festivala sadrži:

- Zvanični takmičarski program – osam predstava

- FEDRICA – revija predstava namijenjenih djeci – od tri do pet predstava
- Promocije knjiga i časopisa iz teatrologije i književnosti
- Kreativne radionice – gluma, režija, scenski pokret, scenski govor

- Okrugle stolove – razgovori o predstavama
- Naučne skupove

Stručni žiri dodjeljuje ukupno 10 nagrada. 

Nagrada za najbolju predstavu se sastoji od:

- skulpture „Bugojanska maska“ 
- novčanog iznosa od 1.000 KM i plakate

Nagrada za najbolju režiju se sastoji od:

- plakete 

- novčanog iznosa od 600 KM

Ostale nagrade su u vidu plakete.

Žiri publike dodjeljuje:

- Nagrada za glumicu/glumca večeri za predstave u takmičarskom programu

- Nagradu za najbolju predstavu

„Bugojanska maska“ je replika glinenog stupastog idola s prikazom ljudske glave pronađenog na prahistrijskom naselju Pod pored Bugojna, nacionalnom spomeniku Bosne i Hercegovine. Datira iz perioda 600 godina p.n.e. Originalna „Bugojanska maska“ se nalazi u Zemaljskom muzeju Bosne i Hercegovine. Prvu repliku „Bugojanske maske“ je uradio ugledni akademski kipar iz Bugojna Ljupko Antunović, a na osnovu te, nove replike izrađuje akademski kipar, također iz Bugojna, Antonio Džolan.

Predstava kojoj stručni žiri Festivala FEDRA dodijeli „Bugojansku masku“, u sklopu dugogodišnje saradnje Festivala FEDRA s Festivalom amaterskih kazališta Hrvatske i Repassage festom iz Uba u Srbiji, predstavljat će Bosnu i Hercegovinu na:

-  Međunarodnom festivalu amaterskih kazališta u Hrvatskoj
- Repassage festu –  festival najboljih amaterskih pozorišta s prostora bivše SFRJ (Ub, Srbija)
Također, pobjednička predstava s Festivala FEDRA u 2025. će na osnovu Sporazuma o saradnji Festivala FEDRA i Festivala srednjoškolskog dramskog stvaralaštva BiH biti izvedena u revijalnom programu FSDS Konjic u 2026. godini.

Ukoliko predstava koje je dobila „Bugojansku masku“ iz nekih razloga ne može da učestvuje na navedenim festivalima, predlaže se sljedeća predstava s najznačajnijim nagradama na Festivalu FEDRA.

Prijave na Festival se mogu podnijeti od 1.2. do 25.5.2025. godine. 
Prijave slati na mail vahid.duraković@kscbugojno.ba 

Prijava treba da sadrži:

· popunjen obrazac za prijavu (dostupan na www.kscbugojno.ba, ili dostavljen na upit mailom).
· Plakat predstave

· Afišu predstave

· Tri fotografije s predstave

Prijavljene teatarske grupe su obavezne da selektoru festivala najave izvođenje predstave najmanje pet dana prije izvođenja.

Ukoliko selektor ne bude u mogućnosti da neku predstavu gleda uživo, potrebno je da se pošalje snimak predstave ili link za gledanje predstave. 
Intencija festivala je da selektor treba pogledati sve predstave uživo.
Putne troškove selektoru festivala obezbjeđuje organizator, JU KSC Bugojno.
Teatarske grupe koje pozovu selektora su obavezne, ukoliko je to potrebno, selektoru obezbijediti smještaj za noćenje.

Obrazac za prijevu može se preuzeti sa www.ksc.bugojno.ba ili upitom na mail vahid.durakovic@kscbugojno.ba 

Kontakt osoba za realizaciju festivala je Vahid Duraković, oganizator kulturnih aktivnosti JU KSC Bugojno, 030 509 044 ili 061 768 643.
Direktor festivala je Mirza Idrizović, direktor JU KSC Bugojno.

